
ჯერ კიდევ მიმდინარე წლის 13 აპრილს გარემოსდაცვითი ზედამხედველობის დეპარტამენტმა გააფრთხილა მოსახლოება,  რომ  ამ უწყების  სწრაფი რეაგირების სამსახურის თანამშრომლები 24 საათიან პატრულირებას განახორციელებენ, რათა მაქსიმალურად აღკვეთონ მოსახლეობის მიერ გარემოს დაბინძურების ფაქტები. 
სწრაფი რეაგირების ჯგუფები მუშაობენ ქვემო ქართლში. ითვალისწინებს თუ არა მოსახლოება ამ გაფრთხილებას მაგალითად რუსთავში? და როგორ იცავს გარემოსდაცვითი ზედამხედველობის დეპარტამენტი გარემოს? ამ თემაზე ჩვენი რუსთაველი კორესპონდენტის დავით მჭედლიძის მასალიდან შეიტყობთ

ნარჩენების მართვის კოდექსი  დანაგვიანებისთვის   მკაცრ სანქციებს ითვალისწინებს. მაგალითად  2 კილოგრამამდე მუნიციპალური ნარჩენით გარემოს დამნაგვიანებელი 80 ლარით ჯარიმდება.
გარემოსდაცვითი ზედამხედველობის დეპარტამენტის ქვემო ქართლის რეგიონული სამსახურის იურისტი ზვიად ზვიადაური განმარტავს, რომ მოსახლოების გაფრთხილებას წინ უსწრებდა  გარემოს დაცვისა და ბუნებრივი რესურსების მართვის   მინისტრის 2017 წლის 11 იანვრის ბრძანება, რომლის თანახმად,  გარემოს დაბინძურებისთვის ჯარიმის გამოწერა უშუალოდ ხსენებული  დეპარტამენტის თანამშრომელს შეუძლია მსგავსად იმისა, როგორ პრაქტიკასაც საპატრულო პოლიცია საგზაო წესების დამრღვევი მძღოლების მიმართ იყენებს. მანამდე, დაჯარიმება,  ადმინისტრაციული წესით,  მხოლოდ სასამართლოს გზით შეიძლებოდა, 
ზვიად ზვიადაურის თქმით, ახალი რეგულაციით მარტო ერთ თვეში  30 ჯარიმა გამოიწერა.

ზვიად ზვიადაურის ცნობით, ჯარიმები გამოიწერა თითქმის მთელ ქვემო ქართლში, მათ შორის რუსთავში, გარდაბანის მუნციპალიტეტის ტერიტორიაზეც, სოფელ ვაზიანში.

იურისტის განმარტებით, გარემოსდაცვითი ღონისძიებების გამკაცრებას შედეგი მოყვა-მოსახლოება ქუჩებისა თუ ეზოების დანაგვიანებას შედარებით ერიდება.
მაგრამ , როგორც რადიო თავისუფლებასთან  რუსთავის დასუფთავების სამსახურის  მუშაკები ამბობენ, მოსახლოების ქცევაში ბევრი არაფერი შეცვლილა,  როგორც ადრე ანაგვიანებდნენ  ქუჩებს და განსაკუთრებით ეზოებს, იგივეს აკეთებენ დღესაც.

ამბობს თამარ სიუკაევი, დილის  8 საათიდან დღის 2 საათამდე ქალაქის დასუფთავებაზე  მომუშავე ქალბატონი, რომელსაც, იმ დროს გაესაუბრეთ, როცა მას ასაკოვან თანამშრომელთან ერთად, რუსთაველის ქუჩის ერთ-ერთი ეზოდან ნაგვით სავსე მოზრდილი ტომარა გამოჰქონდა და იქვე გზის პირზე მდგარ  რკინის სანაგვე  ურნაში აგდებდა.
ჩვენ ახალგაზრდა ნათია გოგუაძესაც გავესაუბრეთ. ის სამარშრუტო ტაქსს ელოდებოდა,  ამიტომ რადიო თავისუფლებას მოკლე  კომენტარის მისცა.

თუმცა ნათია გოგუაძემ სამმგაზვრო ავტობუსში ასვლამდე ერთ ახალგაზრდაზე მიგვითითა, რომელმაც სიგარეტის ნამწვავი იქვე გაჩერებაზე დააგდო. ახალგაზრდამ რადიო თავისუფლებასთან საუბარი არ ისურვა. სამაგიეროდ სიტყვა უხვი აღმოჩნდა ქალბატონი ნანა ჩხომიანი, რომელმაც ნაგვის ურნების ნაკლებობაზე დაიჩივლა, და ერთგავარად გაამართლა კიდეც ის ახალგაზრდა, რომელმაც სიგარეტის ნამწვავი ტრანსპორტის გაჩერებაზე დააგდო.

ამბობს ნანა ჩხომიანი.

გარემოსდაცვითი ზედამხედველობის დეპარტამენტის ქვემო ქართლის რეგიონული სამსახურის იურისტი ზვიად ზვიადაური ამბობს, რომ მსგავსი შედარებით წვრილი დამრღვევების გამოვლენას მაქსიმალურად ცდილობენ, მაგრამ ეს ადამიანების დიდ რესურსს მოითხოვს რომლის საშუალება მათ არ აქვთ.

თუმცა ზვიად ზვიადაურის თქმით, სპეციალური ჯგუფები რომლებიც რუსთავსა და სხვა მუნიციპალიტეტებში პატრულირებენ, აღჭურვილნი არიან სპეციალურ მანქანებზე და თავად დეპარტამენტის თანამშრომლებზე  დამაგრებული ვიდეოკამერებით, რომლებიც რომლებიც გარემოს დაბინძურების ფაქტებს აფიქსირებენ, თან ისე, რომ თავად დამღვევთან არ სედიან კონტაქტში. ამის საფუძველზე ხდება შემდეგ  საჯარიმო ოქმის შედგენა და ჯარიმის გამოწერა.

 


